
Жыйылыу Талпыныулукъ
Бабугентчи Чофанланы Мурат эрттеден бери да этген 

муратына жетгенди. Ол Ульяновскда Граждан  авиация-
ны баш маршалы  Б.П. Бугаев атлы  институтну Сасовский 
филиалыны граждан авиация училищесини  курсантыды. 
Алда аны  уллу жашау жол  сакълайды, бек уллу мураты 
жууукъ заманда ишге тохтап, самолётланы учурууду. 

2 бет 4 бет

Темуккуланы Манаф къобузну  уста 
сокъгъанладан бири болгъанды. Кёч-
гюнчюлюкде окъуна аслам эс бёлгенди 
музыкагъа. Огъары Малкъаргъа къай-
тып келген кюнден бери уа ол къатыш-
магъан хазна той ётмегенди тау элледе. 

3 бет

Огъурлулукъ

Къанатла учууда къатадыла 

 Алгъышлау

Къобузчу Манаф
Жаш тёлюню эркинликлери сакъланыр 
ючюн къайгъыра

Къабарты-Малкъар Республиканы 
Башчысы Казбек Коков Россей Феде-
рацияны къоркъуусузлукъну орган-
ларында къуллукъ этгенлени эмда 
ветеранланы профессионал байрам-
лары бла алгъышлагъанды.

«Быллай кюнде биз батыр, ниет чы-
ныгъыулукълары уллу болгъан, битеу 
жашауларын къыйын эмда жууаплы къул-
лукъгъа жоралагъан, къарыуларын, бирде 
уа жанларын да аямай къыралыбызны 
тыш эмда ич къоркъууладан, конститу-
ция къурамыбызны мурдорларын эмда 
къыралыбызны бирлигин къоруулагъан 
адамланы хурметлейбиз.

Сизни ишигизде, терен билимден, энчи 
усталыкъдан бла айырма ышанладан 
сора да, уллу чыдамлыкъ, кишилик эмда 
батырлыкъ да керек боладыла. Ма аллай 
ышанла бла айырмалы болгъандыла не 
заманда да Россейни ФСБ-сыны Къабар-
ты-Малкъар Республикада Управления-
сында къуллукъ этгенле.

Бусагъатдагъы къыйын болумлада 
да сиз къыралыбызны бирлигине эмда 

къоркъуусузлугъуна сугъанакълыкъ эт-
генлеге къажау кюрешни жетишимли бар-
дырасыз, терроризм эмда экстремизм, 
коррупция эмда аманлыкъчылыкъ бла 
къаты къазауат этесиз, инсанларыбызны 
эркинликлерин бла праволарын жал-
чытыугъа, республикада ырахатлыкъны 
бла тутхучлулукъну сакълаугъа тийишли 
юлюшюгюзню къошасыз.

Антыгъызгъа кертичилей къалгъаныгъ-
ыз эмда Ата журтха кесигизни аямай 
къуллукъ этгенигиз ючюн жюрек ыразы-
лыгъымы билдиреме. Ветеранлагъа уа 
энчи ыспас этеме. Аланы жигитликлери, 
къуллукъ борчларына кертиликлери ре-
гион управленияны шёндюгю тёлюсюне 
аламат юлгюдю.

Сизни профессионал байрамыгъыз 
эмда келе тургъан Жангы жыл бла энтта 
да  бир кере ачыкъ жюрекден алгъышлай-
ма, сизге, жууукъларыгъызгъа да кийик 
саулукъ, насып эмда монглукъ тежейме, 
Россейге уллу магъананы тутхан ишигизде 
жетишимли болугъуз!

Ара тындырлыкъ ишлени 
юслеринден а  аны таматасы 
Артур Тлехугов айтханды. 
Бюгюнлюкде анда шахарны 
цифралы тюрлюсю эмда 5 
сервис бирикдирилгендиле. 
Ала шахарны жашау журт 
эмда коммунал инфраструк-
турасын аны къалайындан 
да кёрюрге онг бередиле. 

Алайды да, система ты-
шында чыракъла жандыры-
уну кеси аллына тамамлап 
къояды. Эсигизге салай-
ыкъ, быйыл Нальчикде ток-
ну аягъан чыракълары бла 
10 мингден артыкъ чыпын 
орнатылгъанды, ток ызланы 
56 километри эмда 2500 жип 
да алышындырылгъандыла, 
управленияны 158 шкафы 
тохташдырылгъанды. 

Шахар округну админи-
страциясында белгилегенле-
рича, ол  мадарланы хайыры 
уллуду. Биринчи айда окъуна 
орамланы жарытыугъа этил-
ген къоранчла 2022 жылдан 
эсе иги да азайгъандыла 
– 32 процентден асламгъа. 
«Жангы амалны болушлугъу 
бла саулай Нальчикде ток 
ызланы халлары тинтилген-
лей турады», - деп билдир-
генди Нальчикни жер-жерли 

администрациясыны баш-
чысы Таймураз Ахохов. 

- Къоркъуусузлукъ жалчы-
тылыннганын айтмасакъ да, 
иги кесек ырысхы аялгъаны 
игиди. Алай ЖКХ-да саулай 
да энергия къоранчланы 
азайтырча мадарла этилир-
ге кереклиси баямды. Ол 
санда кёп фатарлы юйледе 
да. Ма ол ишни тохтаусуз 
бардырыргъа керекди, - деп 
белгилегенди Казбек Коков. 

Сёз коммунал жумушла 
бла жалчытыуну юсюнден да 
баргъанды. Диспетчер ара 
зыбыр къалгъан-къулгъанла 
къалай ташылгъанларына 
къарайды, жарым жыл мын-
дан алгъа алыннган шарт-
ланы окъуна да сакълайды. 
Алыкъа бу иш соруу-жууап 
халда къуралыпды, алай 
кёп да бармай ол коммунал 
жумушла къалай тындырыл-
гъанлары толусунлай тин-
тилликдиле, къалгъан-къул-
гъанла къайда кёбюрек жый-
ылгъанлары, кир-кипчикге 
ненча орун керек болгъаны, 
аланы ташыгъан машинала-
ны маршрутлары эм башха 
затла да билинирикдиле. 

Ситуация ара дагъыда жа-
мауат транспортну жюрюген 

халына эмда жоллада ни-
замгъа къарарыкъды. Шён-
дю окъуна жамауат транс-
портну 60 процентинден 
артыгъы ГЛОНАСС система 
бла жалчытылыныпды. Ке-
лир заманда уа жолда жю-
рюуню къурау арасын къу-
раргъа эмда светофорланы 
жангыртыргъа белгиленеди. 

Ол а жоллада машиналаны 
саны терк ёсюп баргъан 
кезиуде бек керек болгъа-
ны чертилгенди. Аварияла-
ны азайтыргъа болушлукъ 
амалланы шёндюден окъ-
уна сингдирип башларгъа 
керекди. 

Нальчикде саулай да циф-
ралы амалла бла тамамла-

ныргъа боллукъ жумушланы 
тизмеси къурала турады. 
Ол а шахар мюлк къалай 
хайырланылгъанын билирге, 
аны аяулу жюрютюрге онг 
берликди. Республиканы 
Башчысы ол мадарла ша-
харчыланы жашауларын бю-
тюн ырахатлы этериклерине 
ышаннганын билдиргенди. КъМР-ни Башчысы Казбек Коков Къа-

барты-Малкъарны волонтёрлары жыл 
сайын бардыргъан «Муратланы назы те-
реги» деген республикалы жандауурлукъ 
акциягъа къатышханды. Быйыл КъМР-ни 
Волонтёрлукъну (добровольчествону) 
айнытхан ресурс арасыны волонтёрла-
рына «Биринчилени къымылдауларыны» 
регион бёлюмюнден жаш адамла да 
болушадыла.

Тёредеча, жандауурлукъ акция социал 
махкемеледе тургъанлагъа, саулукъларында 
чекленнген онглары болгъан, ата-аналары 
къарамай къойгъан сабийлеге, къыйын жашау 
болумлагъа тюшген юйюрледен сабийлеге 
себеплик этерча къуралады.

Республиканы Башчысы бла бирге сабий-
лени муратлары жазылгъан къагъытланы 
терекден федерал ведомстволаны бла право 
сакълаучу органланы жер-жерли бёлюмлерини 
таматалары алгъандыла.

«Барыбызны атыбыздан да волонтёрлагъа 
бла «Биринчилени къымылдауларындан» 
жаш адамлагъа ыразылыкъ сёзлени айтыргъа 
излейме. Къыйыныгъыз, огъурлу ишлеригиз 
ючюн сау болугъуз! Сизни аламат тамблагъы 
кюнюгюзге ийнанама! Хар затда да жетишим-
ле тежейме! Ол огъурлу ишле жаланда Къа-

барты-Малкъарны сабийлерине угъай, битеу 
да уллу, ариу къыралыбызны жашчыкъларына 
бла къызчыкъларына энчи жылыулукъ, игилик 
бла къайтсынла. Президентибиз айтханыча, 
кесинг саугъалагъан эм этген огъурлулукъ 
бютюн иги кёрюнеди. Биз уллу ыразылыкъ бла 
къошулабыз бу акциягъа. Сабийле жазгъан хар 
мурат да жууукъ заманда толтуруллукъду», - 
дегенди Казбек Коков. 

КъМР-ни Башчысыны бла 
Правительствосуну 

пресс-службасы.

Мадар

Шахарчыланы болумларын бютюн игилендирир мурат бла
КъМР-ни Башчысы Казбек Коков Нальчик шахарны жер-жерли администрациясында жангы Ситуациялы арасы бла шагъырейленнгенди, деп 

билдиргендиле КъМР-ни Башчысыны бла Правительствосуну пресс-службасындан. 

«Чыдамлыкъ эмда батырлыкъ бла
айырмалы болгъанлай келесиз»

Тюбешиуге Правитель-
ствону, жылыу, суу, элек-
трокюч берген предпри-
ятияланы эм биригиулени,  
министерстволаны бла  ве-
домстволаны  келечилери 
да къатышхандыла. 

Жыйылыуда  ЖКХ-ны 
предприятиялары  ток 
ючюн хакъны иги кесек 
заманны не сылтау бла  
тёлемегенлерине,  уллу 
борчла жыйышдыргъан-
ларына къарагъандыла,  
аланы жабарча  амалланы 
сюзгендиле.  Республика-
да электрокюч комплекс 
бла байламлы болумну 
игилендириу жаны бла  
«жол картагъа» энчи эс 
бурулгъанды.  

«Россети Северный Кав-
каз» - «Каббалкэнерго» би-
ригиуню таматасы  Муртаз 
Каров «коммунальщикле»  
борчларын жапмагъанла-
рыны хатасындан   къаллай 
чурумлагъа тюберге тюш-
генлерин ачыкълагъанды.  
Ол айтханнга кёре, арт 
заманлада хал бютюн оса-
лына кете башлагъанын да 
билдиргенди. 

Сёз ючюн, шахарны таза 
суу бла жалчытхан «Наль-
чикский водоканал», хай-

ырланнган ток ючюн тё-
лемей, быйыл тёрт айгъа 
126,4 миллион сом борч 
этгенди.   Аны биринчи 
декабрьге  жаланда 11,3 
процентин тёлегенди.  Ан-
дан сора да, «Водоканал» 
борчуну  26,2 процентин 
жабалгъанды. Алай бла 
бюгюнлюкде  ток ючюн 
борчланы  ёлчеми 2,26 
миллиард сомгъа жетген-
ди.  Аны 1,8 миллиард сому 
неда   82 проценти ЖКХ-
ны предприятияларына 
жетеди. 

Муртаз Каров  ток ючюн 
хакъны  алыр ючюн тюрлю-
тюрлю амалланы хайыр-
ланнганларын, ол санда 
ишлери сюдлеге берилген-
лерин да  айтханды. 

- Предприятияла, уллу 
борчла этип,  банкрот бола-
дыла, аланы орунларына 
башха ла къура ла дыла. 
Кёп да бармай, ала да тё-
лемей, къыйын болумгъа 
тюшедиле,- деп къошхан-
ды  Сергей Никитин.

Кенгешни ахырында бор-
чланы жюз процентге жа-
барча онгла сюзюлгендиле 
эм тийишли эсгертиуле да 
берилгендиле. 

КъМР-ни Парламенти-
ни депутатлары, спикер 
Татьяна Егорованы баш-
чылыгъында, «Муратланы 
назы тереги» битеуроссей 
жандауурлукъ акциягъа 
къатышхандыла. Хар 
депутат  эм Аппаратны 
келечиси Правительство-
ну юйюнде орнатылгъан 
назы терекден сабийлени 
тилеклери бла открытка 
алгъандыла. Алай бла би-
теу да бирге ала 150 жаш-
чыкъны бла къызчыкъны 
муратын толтурургъа 
хазырдыла.

Татьяна Егорова бу тёре 
ариу, сейир болгъанын, Жан-
гы жылны байрамларыны ке-
зиуюнде хар адам да жомакъ-
гъа ийнаннганын чертгенди.

- «Муратланы назы тереги» 
энчи эс бурургъа керекли 
сабийлеге бютюнда магъа-
налыды. Сабийле байрамны 
сюйюп сакълайдыла, мурат-
ла саладыла. Ала бу аламат 
сезимни кёп жыллагъа сакъ-
ласала сюеме. Биз, таматала, 
алагъа болушургъа борчлубуз. 
Жангы жылгъа дери битеу 
муратланы толтурур ючюн 
къолдан келгенни этерикбиз. 
Сабийни кёзлеринде къуу-
анчны кёрсенг, кесинг да учу-
нуулукъну сезесе. Аны ючюн 
саугъаны алгъан бла бирге 
аны кесим берирге сюеме,-
дегенди спикер.

Татьяна Борисовна Жан-
гы жылны аллында депу-
татла «Жигитлени сабийле-
ри» республикалы проектни 
чеклеринде тамамларыкъ 
жумушланы юслеринден да 
билдиргенди. 

- Депутатла СВО-гъа къа-
тышханланы юйюрлерине 
социал болушлукъ этедиле. 
Хар бири да энчи юйюр ючюн 
къайгъырлыкъдыла. Мен а 
эки юйюрню алгъанма, ала-
да тёрт сабий ёседиле. «Му-
ратланы назы  терегине» да 
барыбыз да бирге къатышыу-
чубуз, сабийлени тилеклерин 

къууанып толтурабыз,-деп 
къошханды Парламентни 
башчысы.

Саугъаланы  депутатла 
жылны ахырына дери тап-
дырлыкъдыла иелерине. Ол 
а сабийлени байрамлары 
жарыкъ, къууанчлы болуруна 
ышандырады.  

«Муратланы назы тереги» 
акция 2018 жылдан бери битеу 
субъектледе да толтурулады 
эмда ахшылыкъла этерге сюй-
ген инсанланы бирикдиреди. 

КъМР-ни Парламентини 
пресс-службасы.

Кенгеш 

Борчланы жабарча амалла сюзюлгендиле 
Кёп болмай КъМР-ни Правительствосуну 

юйюнде РФ-ни Президентини Шимал-Кавказ 
федерал округда толу эркинликли келечиси-
ни болушлукъчусу  Сергей Никитинни баш-
чылыгъында ишчи кенгеш болгъанды. Анда 
сёз   ток ючюн иги кесек заманны  тёлемеген  
къурулуш эмда  жашау журт-коммунал мюлк 
предприятияла толусунлай  борчларын жа-
барча  амалланы  юсюнден баргъанды, деп 
билдириледи   «Россети Северный Кавказ» 
биригиуню пресс-службасындан. 

Казбек Коков «Муратланы назы тереги» 
деген акциягъа къошулгъанды

«Сабийни кёзлеринде къууанч 
учунуулукъ сездиреди» 

 Ленинчи саугъаны лауреаты, космонав-
тиканы айнытыугъа уллу къыйын салгъан 
айтхылыкъ алим Энейланы Магометни 
жашы Тимурну атын ёмюрлюк этер муратда, 
Къабарты-Малкъар Республиканы «Тарых 
кезиулени эмда  жетишимле болдургъан, 
Къабарты-Малкъар Республиканы аллында 
къыйынлары уллу болгъан адамланы атлары 
эсде къалырча этиуню юсюнден» 2012 жылны 
18 декабринде чыгъарылгъан 94-РЗ номерли 
Законуна тийишлиликде бегим этеме:

1. Энейланы Магометни жашы Тимурну 
атын «Сабий чыгъармачылыкъны «Кюн ша-
хар» академиясы» битеулю билим берген 
къырал бюджет учрежденияны Къабарты-
Малкъар Республикада искусство, спорт, 
билим, илму жаны бла да фахмулу сабийлени 
ачыкълау эмда алагъа себеплик этиу жаны 
бла «Антарес» регион арасына атаргъа эмда 
учрежденияны  атын былай тохташдырыргъа 
– Къабарты-Малкъар Республиканы Жа-
рыкъландырыу эмда илму министерствосуну 
«Сабий чыгъармачылыкъны «Кюн шахар» 
академиясы» битеулю билим берген къырал 

бюджет учреждениясыны Къабарты-Малкъар 
Республикада искусство, спорт, билим, илму 
жаны бла да фахмулу сабийлени ачыкълау 
эмда алагъа себеплик этиу жаны бла Эней-
ланы Тимур атлы «Антарес» регион арасы.

2. Къабарты-Малкъар Республиканы Жа-
рыкъландырыу эмда илму министерствосу 
учрежденияны бла регион араны учредитель 
документлерине бу Указны 1-чи пунктунда 
кёргюзтюлген тюрлениулени тохташдырыл-
гъан низамгъа кёре кийириуню жалчытыргъа 
тийишлиди.

3. Къабарты-Малкъар Республиканы Пра-
вительствосу бийик билим берген окъуу юй-
леде эмда Къабарты-Малкъар Республикада 
ишлерин бардыргъан илму организациялада 
окъугъан, окъууларында жетишимли болгъан 
эмда естестволу эмда техника илмулада 
тинтиу ишле бардыргъан студентлерине бла 
аспирантларына Энейланы Тимур атлы сти-
пендияла тохташдырыргъа борчлу этиледи.

4. Бу Указ анга къол салыннган кюнден 
башлап кючюне киреди.

Энейланы Магометни жашы Тимурну 
атын ёмюрлюк этиуню юсюнден
Къабарты-Малкъар Республиканы Башчысыны

У К А З Ы

Къабарты-Малкъар  Республиканы  Башчысы                                                      К.КОКОВ
Нальчик шахар, 2023 жылны 20 декабри, №136-УГ

СССР-ни Къырал саугъасыны, Россей Фе-
дерацияны Къырал саугъасыны лауреаты, 
музыка искусствону айныууна уллу юлюш 
къошхан аты айтылгъан маданият къул-
лукъчу Темирканов Юрий Хатуевични атын 
ёмюрлюк этер муратда, Къабарты-Малкъар 
Республиканы «Тарых кезиулени эмда же-
тишимле болдургъан, Къабарты-Малкъар 
Республиканы аллында къыйынлары уллу 
болгъан адамланы атлары эсде къалырча 
этиуню юсюнден» 2012 жылны 18 декабрин-
де чыгъарылгъан 94-РЗ номерли Законуна 
тийишлиликде бегим этеме:

1. Ю.Х. Темиркановну атын Къабарты-
Малкъар Республиканы «Къырал концерт 
зал» бюджет къырал маданият учреж-
дениясына берирге эмда аны толу атын 
тохташдырыргъа – Къабарты-Малкъар Ре-
спубликаны «Ю.Х. Темирканов атлы къырал 

концерт зал» бюджет къырал маданият 
учреждениясы.

2. Къабарты-Малкъар Республиканы 
Маданият министерствосу бу Указны 1-чи 
пунктунда белгиленнген тюрлениулени 
учрежденияны Уставына тохташдырылгъан 
низамгъа кёре кийирирге тийишлиди.

3. Къабарты-Малкъар Республиканы 
Правительствосу музыка искусство жаны 
бла билим алыуда бла илму-тинтиу ишде 
энчи фахмулулукъларын кёргюзтген Къа-
барты-Малкъар Республикада ишлерин 
бардыргъан бийик билим берген органи-
зациялада, илму организациялада билим 
алгъан студентлеге бла аспирантлагъа 
Ю.Х. Темирканов атлы энчи стипендияла 
тохташдырыргъа борчлу этиледи.

4. Бу Указ анга къол салыннган кюнден 
башлап кючюне киреди.

Темирканов Юрий Хатуевични атын 
ёмюрлюк этиуню юсюнден

Къабарты-Малкъар Республиканы Башчысыны

У К А З Ы

Къабарты-Малкъар  Республиканы  Башчысы                                                      К.КОКОВ
Нальчик шахар, 2023 жылны 20 декабри, №135-УГ

КъМР-де Адамны эркинликлери жаны бла уполномоченныйде экс-
перт советни кезиулю жыйылыуунда быйыл омбудсменни ишини ал 
эсеплери ачыкъ этилгендиле. Дагъыда  къыралда омбудсменлени 
координация советлерини «Жаш адамланы эркинликлерин сакълау» 
темагъа жыйылыуларын да сюзгендиле.



Интернет-версия: smikbr.ru/zamanЗ А М А Н
Соруу

 Басма 

ХОЛАМХАНЛАНЫ 
Керим, 
Нальчикде сабий клини-
ка больницаны хирургу: 

-Арт жыллада къыралы-
бызда саулукъ сакълауда 
аламат тюрлениуле бола 
тургъанларын барыбыз 

да кёребиз. Биз, медикле уа, аны бютюн бек 
сезебиз. Медицина болушлукъ бериуге бё-
люннген ахча тийишлисича хайырланнганы 
ючюн сабийле кёбюрек тууадыла, ёлгенле 
да азаядыла. Саулукъ сакълау бёлюмде иш-
легенлени хакълары ёседи, врачла ишлерин 
тынгылы бардырырча амалла къураладыла.

Ма аллай ахшы тюрлениуле, алгъа барыу 
къыралны башчысыны эмда республиканы 
оноучуларыны тюз оноу эте билгенлерини, 
халкъ ючюн къайгъыргъанларыны хайырын-
данды деп, алай оюмлайма. Аны себепли 
Владимир Путинни Президентге кандидату-
расын кёргюзтгенин тюзге санайма. Айыры-
улада аны ючюн къол кётюрлюкме. 

ЛОКИЯЛАНЫ Карина, 
КъМКъУ-ну студенти, 

Нальчикде 4-чю номер-
ли мектепни устазы:

-Мен бу хапарны эшит-
генимде, къууаннган 
этгенме. Нек дегенде 
бизге, жаш адамлагъа, 
мен билип, арт жыллада кёп тюрлю онгла 
къураладыла. Сёз ючюн, кесими юсюмден 
айтайым. Быйыл КъМКъУ-ну педагогика 
колледжин бошап чыкъгъанма, ызы бла 
Къабарты-Малкъар къырал университетге 
киргенме. Колледжде билим ала туруб а, 
4-чю номерли мектепде практиканы бардыр-
гъанма. Школну директору жууаплылыгъы-
мы кёрюп, мектепде ишлерге чакъыргъанды. 
Алай бла ишлерге, университетде окъургъа 
да онг берилгенди. 

Жаш адамлагъа билим алыргъа, хунерли-
клерин ачыкъларгъа да къырал алай къайгъ-
ыра эсе, ол аны башчысыны хайырынданды. 
Ма аны эсге алып, Владимир Владимирович 
Путин дагъыда къырал башчыны къуллугъун 
толтурургъа ыразылыгъын билдиргенине 
ыразы болуп къалгъанма. 

АКЪБОЛАТЛАНЫ 
Фатимат, 
Нальчикде налог ин-
спекцияда бёлюмню 
таматасы: 

  -Мен оюм этгенден, 
къыралны къыйын за-

манында башчысын алышыу тюз тюйюлдю. 
Бюгюнлюкде Владимир Путинча Президент 
къалса игиди. Ол этген ишлери, оноулары 
бла да къыралгъа кертичилигин, аны къа-
дары ючюн жууаплылыгъын, анда жашагъ-
анлагъа къайгъыргъанын кёргюзтгенди. 
Россейни айнырын, онглу болурун сюймеген 
тыш къыралланы алларында бюкмезге, тий-
ишли жууап тапдырыргъа да аны къолундан 
келгенди. 

Запад къыралланы башчыларыны Пре-
зидентибизни аманларгъа кюрешгенлери 
бошдан тюйюлдю: ала аны кючю, дебери 
да ёсе баргъанларындан къоркъадыла. 
Бюгюнлюкде, мен оюм этгенден, Владимир 
Путинден башха адам президент болса, къы-
рал тозураргъа боллукъду. Аны биз Ельцинде 
сынап кёргенбиз. Аны себепли Владимир Пу-
тинни оноуун тюзге санайма, башха адамны 
бу къуллукъда кёрмейме шёндю.

МАЛКЪОНДУЛАНЫ 
Зульфия, 

юрист:

- Владимир Путин къы-
рал башчыны къуллугъуна 
биринчи кюн киришгенде 

да ангылагъанма ол акъыллы оноучу бол-
лугъун. Аны Президентге кандидатурасын 
кёргюзтгенине да ыразы болгъанма. Нек де-
генде бусагъатдагъы жашау болумда мен ол 
къуллукъда башха адамны кёрмейме, тюзюн 
айтсам, кёрюрге да сюймейме.

СОЗАЙЛАНЫ 
Мухаммат, 
ауур атлетикадан 
Россейни, Европаны, 
дунияны да чемпиону:

-Тёгерекге-башха къа-
рап, къолубузну да жю-

регибизге салып айтсакъ, бусагъатдагъы 
жашауубузну хатасы жокъду. Кёплени 
арбазларында экишер, бир-бирлени уа 
ючюшер окъуна машинасы барды. Аланы 
хазна къалмай бары да багъалыдыла, тыш 
къыраллыладыла. Тойларыбызгъа уа бир 
къарачыгъыз: столла тюрлю-тюрлю аш–
суудан толупдула. 

Спортчуларыбызны алсакъ да, жетишим 
болдургъанлагъа уллу сый-намыс бериле-
ди, аланы саугъалар ючюн да къалмай-
дыла. Да сора президентибиз терс оноула 
этеди, ол бизге керек тюйюлдю деп къалай 
айтыргъа боллукъду.

Хау, уллу къыралда кемчиликле да бо-
лурла, ала къайсы къыралда жокъдула? 
Алай арт жыллада аланы иги кесеги кете-
рилгенди. Мен ахшылыкъгъа ийнаннган 
адамма, алай эсе уа, Владимир Путин 
жанлыма, аны ючюн къол кётюрлюкме. 
Къырал мындан ары да тутхучлу айныр 
ючюн, бюгюннгю Президентибиз тутхан 
ишин андан ары бардырыргъа керекди, 
деп алай санайма.

ТЕМУККУЛАНЫ 
Светлана, устаз:

- Владимир Путин тюз 
оноу этгенди деп, алай 
къарайма. Аны хайы-
рындан къыралыбызда 
кёп иги тюрлениуле бол-
гъандыла. Ма бизни, 
устазланы, окъуна алып къарайыкъ. Дара-
жабызны кётюрюр ючюн кёп оноула этеди. 
Аны буйругъу бла «Устазны эмда насийхат-
чыны жылы» да белгиленнгенди. Аны бла 
байламлы республиканы мектеплеринде 
ишлегенлеге жангы онгла къуралгъанды-
ла, сый-намыс да берилгенди, хакълары 
да кётюрюлгенди. Путин айтханнга кёре, 
бу бёлюмде иги жанына тюрлениуле андан 
ары бардырыллыкъдыла. Аны ол сёзлери 
бизни кёллендиредиле. 

СУМАЙЛАНЫ Ахмат, 
пенсиячы : 

-Владимир Путин ке-
сини кандидатурасын 
Президентге жангыдан  
кёргюзтгенине уллу ыра-
зылыкъ бла тюбегенме. 

Мени тёлюм барысы да аны дурус кёргенине 
ишексизме. Аны сылтауун да ангылатайым. 
Къыралыбызда минг жылланы ичинде сакъ-
ланып келген ахшы адет-тёрелерибизни, биз 
багъалагъан хазналаны тышындан ояргъа 
сюйгенле кёпдюле. Ма алагъа къажау сю-
елир ючюн бизге кючлю, акъыллы, оюмлу, 
этеригин, айтырыгъын да билген башчы 
керекди. Владимир Путин ма аллайды.

Ата-бабаларыбыз бек акъыллы эмда оюм-
лу да оноу этгендиле – ала жашауларын, 
къадарларын да Россей, аны къарындаш 
халкълары бла байламлы этерге, анга кер-
тичи болургъа сюйгендиле. Биз аланы ол 
осуятларына кертичи болургъа керекбиз, 
ол байламлыкъны бузаргъа кюрешгенле 
муратларына жетмезча этерге борчлубуз. 
Аны ючюн а бизге кючлю оноучу керекди. 
Биз Путин жанлыбыз, деменгили Россей 
жанлыбыз! 

«Заман» бизни юйюрю-
бюзню  эрттегили шуёхуду. 
Эсимдеди, гитче заманы-
бызда атабыз Борис   тё-
герегине жыйып,  аны окъ-
угъаны, биз да анга сюйюп 
тынгылагъаныбыз.  «Мен га-
зетни бир уллу  къонакъны-
ча сакълайма»,- деген эди 
бир жол ол манга. «Анда 
бегирек да нени юсюнден 
окъургъа сюеме?»- деп 
соргъанымда, «Газетни хар 
номеринде да окъур зат  
табаргъа боллукъду. Ре-
спубликада бола тургъан 
затланы аны  окъуп билеме,  
суратлагъа да бек сюйюп 
къарайма, муну уа нек  жаз-
дыла дерча  хазна материал 
кёрмегенме. «Заманда» 
ишлегенле сау болсунла 
ишлерин тынгылы этгенле-
ри ючюн» -деген эди.

Энди атам жокъду, алай 
мен  газет бла байлам-
лыгъымы тас этмегенме, 
анга жаздырмай къоймай-
ма. Ана тилими  сюеме, 
ёсюп келген сабийлеге  аны 
багъаларгъа кереклисин 

дайым айтама, тауча сёле-
ширлерин излейме. Анга 
уа миллет газетибиз уллу 
себеплик этеди.

Атамча, «Заманны» сый-
лы къонакъныча сакълай-
ма. Аны чынтты шуёхума. 
Миллетибизни атын айт-
дыргъан адамларыбызны, 
жазыучуларыбызны, тары-
хыбызны билиуге, мадани-
ятыбызны айныууна уллу 

къыйын салгъан жашлары-
бызны бла къызларыбызны 
юслеринден  сюйюп окъ-
уйма. Аланы  ёсюп келген 
тёлюню адеп-къылыкъгъа 
юйретиу магъаналары бек 
уллуду.

Тауча окъуялмайма де-
генлеге бек сейир этеме, 
аны айыпха да санайма. Ал-
лайлагъа быллай бир шар-
тны келтирлигем юлгюге: 
«Заман»  газетни номерле-
ринден биринде  ингилизли 
алим, Токумаланы Жагъа-
фарны китапларын окъуп, 
малкъар тилни билгенди, 
деп жазыла эди. Кёресиз 
да, узакъ тыш къыралда 
жашагъан  адам  бизни 
тилибизни билирге итинн-
генде, биз аны нек сансыз 
этебиз? Ол бизге арталлы 
да келишмеген затды. Аны 
юсюнден сагъыш этерге 
чакъырама.

АНАХАЛАНЫ Аида, 
«Черекские вести» 

газетни 
бёлюмюню таматасы.

Владимир Путин президентни къуллугъуна 
кандидатурасын кёргюзтгенине къалай къарайсыз?
Келе тургъан 2024 жылдан барыбыз да иги жанына тюрлениулени сакълайбыз, 

жашауубуз жарыкъ, ырахатлы болурун сюебиз. Ол жыл дагъыда къыралы-
бызны башчысын айырыу бла  байламлыды. Бу кюнледе Президентни къул-
лугъуна Владимир Путин кесини кандидатурасын жангыдан кёргюзтгенди. 

Аны бла байламлы «Ол оноугъа къалай къарайсыз?» - деп, къауум адамдан 
соргъанбыз, аланы жууапларын басмалайбыз.

Газетни атамы 
хурметинден сюеме

Жыйылыу

 Кенгешге КъМР-ни жарыкъланды-
рыу эм илму министри Анзор Еза-
ов, Жаш тёлюню ишлери жаны бла 
министр Азамат Люев, «Биринчи 
атламла» жаш тёлю къымылдауну 
регион бёлюмюню башчысы Аслан 
Шипшев, Адамны эркинликлери жаны 
бла уполномоченныйни районлада бла 
шахарлада жамауат болушлукъчулары  
къатышхандыла. Аны КъМР-де Адамны 
эркинликлери жаны бла уполномочен-
ный Зумакъулланы Борис бардыр-
гъанды. 

Биринчиден, Координация советини 
жыйылыууну юсюнден баргъанды сёз. 
Зумакъулланы Борис билдиргенича, ол 
15-16 ноябрьде болгъанды, анга къы-
ралда уполномоченныйле бла бирге 
Къырал думаны депутатлары, жууаплы 
министерстволаны бла ведомстволаны 
келечилери къатышхандыла. Жыйыл-
гъанланы РФ-ни Президенти Владимир 
Путин да алгъышлагъанды. 

- Къыралны башчысы жаш тёлюню 
эркинликлерин жалчытыуда билим 
бериуню, урунууну, жаш юйюрлеге 
себепликни   белгилегенди, къыралда 
алагъа энчи эс бурулгъанын айтхан-
ды. Аны бла бирге уа жаш адамланы 
къайгъыларын, излемлерин билир-
ге, къырал политиканы алагъа кёре 
къураргъа кереклисин да чертгенди,-
дегенди Борис Мустафаевич.

Координация советде  энчи аскер 
операциягъа къатышханлагъа бла ала-
ны юйюрлерине себепликни, бу жаны 
бла праволу базаны игилендириуню 
юслеринден айтылгъанды.  Жыйылыу 
жууаплы органлагъа эсгертиулени къа-
был кёрюу бла бошалгъанын белгилеп,  
Зумакъулланы Борис аланы жашауда 
бардырыргъа кереклисин чертгенди. 

Ызы бла КъМР-де Адамны эркинли-
клери жаны бла уполномоченныйни 
жылны аллындан бери ишини къысха 
эсеплери чыгъарылгъандыла. Борис 
Мустафаевич айтханыча, шёндю аны 
юсюнден доклад хазырланады. 

Ол   омбудсмен энчи аскер операци-
ягъа къатышханлагъа бла аланы юйюр-
лерини законлу излемлерин сакълаугъа 
баш магъана берилгенин белгилегенди.  

- Мындан ары да республиканы ин-
санларыны эркинликлерин сакълау, 
власть органла, граждан обществону 
институтлары бла  хайырлы байлам-
лыкъла жюрютюуге энчи эс буруллукъ-
ду. Регионну оноучуларына  миллетле 
эм динле аралы келишиулюкню, ма-
мырлыкъны сакълауда къолубуздан  
келгенни этерге хазырбыз,-дегенди 
Борис Мустафаевич.

Эксперт  советде жаш адамланы 
эркинликлерин сакълауну юсюнден 
кеслерини кёз къарамларын жууаплы 
министрле да айтхандыла. Анзор Езаов 
къайсы къыралны да келир заманы  
жаш тёлю политиканы къуралгъанына 
кёре болгъанын белгилегенди. 

- Ёсюп келген тёлю социал тенглик, 
динни сакъларгъа эркинликлери, сай-
лау этерге онглары болурун излейдиле, 
ала барысы да конституцияда жазы-
лыпдыла. Билим алыргъа, фахмуларын 
айнытыргъа онгла къурай, биз къыра-
лыбызны инсанларын ёсдюребиз. Ма 
ол  мурат бла ишленедиле республи-
када, битеу къыралда да школла, аны 
ючюн айнытылады къошакъ билим 
бериу система. Керекли инфраструк-
тура   жаш адамгъа келир заманда  
усталыкъ сайларгъа, жашауда тийишли 
жер табаргъа, инсанлыкъ сезимлерин 
айнытыргъа себеплик этеди,-деп черт-
генди ол.

Азамат Люев а республикада жаш 
адамла битеу халкъны 30 проценти 
тенгли болгъанын билдиргенди. Ол 
бюгюнлюкде къыралда ёсюп келген 
тёлюню юйретиуге, аны излемлерин 
жалчытыугъа энчи эс бурулгъанын айт-
ханды. Ол санда жаш тёлю политикагъа 
жууаплы энчи органла къураладыла, 
тийишли законла къабыл кёрюледиле,   
къыралны халкъларыны тёрели  хаз-
наларын сакълаугъа бурулгъан Указ 
да чыгъарылгъанды, жаш тёлю орга-
низацияла, къымылдаула ишлейдиле. 

- Келир жылдан   Россейни жаш тёлю-
сюн айнытыугъа бурулгъан энчи миллет 
проект кийирирге белгиленеди. Аны 
бла бирге жер-жерли самоуправление 
органланы ишлери жаны бла право-
лу базагъа жеринде власть органла 
жаш тёлю бла бардырыргъа жууаплы 
жумушла да кийирилгендиле. Битеу бу 
жумушла ишни система халда барды-
рыргъа себеплик этерикдиле,-дегенди 
Азамат Люев.

Сёз регионлада жаш тёлю араланы 
къурауну юсюнден да баргъанды. Ми-
нистр билдиргенича, алада ёсюп келген 
тёлюге излемлерин жалчытыугъа онгла 
берилликдиле. Аны бла бирге уа жаш 
адамлагъа жашау болумларын жал-
чытыу, урунуу эркинликлерин сакълау 
жаны бла мадарла керек болгъанларын 
айтханды. 

«Биринчи атлам» битеуроссей жаш 
тёлю къымылдауну регионда бёлюмю-
ню башчысы Аслан Шипшев а бу жаш 
тёлю организация не муратла бла къу-
ралгъаныны, къаллай жумушла толтур-
гъаныны юслеринден къысха айтханды. 
Ол организация къуралгъан кезиуде 
жаш адамланы арасында тинтиуле 
бардырылгъанларын да билдиргенди. 

- Ала тёрт кемчиликни белгилегенди-
ле. Биринчиден, тенглерини арасында 
келишиулюк болмай, алагъа зорлукъ 
сынатылгъанына тарыгъадыла. Дагъы-
да аталары, аналары бла байламлыкъ-
ла болмагъанларын айтадыла. Жаш 
адамла тенглери чырмаусуз электрон 
тютюнлени сатып алгъанларына, баш-
ланнган класслада окъуна аны ичгенле-
рине къайгъырадыла. Ала тёгерекдеги 
къудурет ючюн жарсыйдыла. Биз жаш 
тёлюню  ариу юйретирге сюе эсек, ала 
бла ачыкъ сёлеширге, кертичи  болур-
гъа керекбиз,-дегенди ол эмда тамата-
ланы жаш адамлагъа насийхатчылыкъ 
этерге, ала бардыргъан жыйылыулагъа 
къатышыргъа чакъыргъанды.  

Жыйылыуда эксперт советни келе-
чилери да сёлешгендиле. Профессор 
Башир Хубиев жаш адамла кеслери-
ни конституциялы эркинликлерин бла 
борчларын билир ючюн     праволу 
билим бериуню кенгертирге тийишли 
болгъаныны юсюнден айтханды.

Жаш юристлени ассоциациясыны 
башчысы Эмма Казгериева уа орга-
низация тамамлагъан жумушланы, 
Шимал Кавказда жаш юристлени 
форумуну,  регионлада инсанлагъа 
праволу болушлукъну аралары ишле-
генлерини юслеринден билдиргенди. 
Ол регионлада ёкюллени, власть 
органланы терслик ишлерине тарыгъ-
ыула болгъанларын, ассоциацияны 
келечилери уа инсанлагъа кеслерини 
эркинликлерин сакълар ючюн къал-
лай мадарла толтурургъа кереклисин 
юйретгенин да чертгенди. 

Докладланы сюзе, советни келечи-
лери Уполномоченныйде жаш тёлю 
совет къураргъа башламчылыкъ 
этгендиле. Зумакъулланы Борисни 
айтханына кёре, аны юсюнден болум 
эм советни къурамы да хазырдыла, 
жаланда аланы къабыл кёрюрге 
керекди. «Ал кезиуде сагъыш этип, 
сюзюп тургъанбыз. Энди уа бизде да 
жаш тёлю структура къураргъа заман 
жетгенди»,-дегенди ол.

Экспертле шёндю битеу жаш тёлю 
сейир этип къарагъан  «Слово пацана» 
сериал ёсюп келген тёлюню аман-
лыкълагъа юйретгенине эс буруп, кеч 
къалмай анга къажау мадарла керек 
болгъанларын да айтхандыла. 

Ахырында сёз РФ-ни Президентин 
айырыулагъа хазырланыуну юсюнден 
да баргъанды. «КъМР-де муниципал 
къуралыуланы совети» ассоциацияны 
толтуруучу директору  Николай Мас-
лов къол кётюрюу ачыкъ, инсанланы 
айырыу эркинликлерине бузукълукъла 
этмей бардырыргъа кереклисин бел-
гилегенди. 

Эксперт советни жыйылыуу жууаплы 
органлагъа эсгертиулени къабыл кёрюу 
бла бошалгъанды. 

ТИКАЛАНЫ Фатима.

Жаш тёлюню эркинликлери сакъланыр ючюн къайгъыра
КъМР-де Адамны эркинликлери жаны бла уполномоченныйде эксперт советни кезиулю жыйылыуунда быйыл омбуд-
сменни ишини ал эсеплери ачыкъ этилгендиле. Дагъыда  къыралда омбудсменлени координация советлерини «Жаш 

адамланы эркинликлерин сакълау» темагъа жыйылыуларын да сюзгендиле.

Экономиканы айнытыугъа себеплик 
этген законла алынадыла 

КъМР-ни Парламентинде Жамау-
ат советни кезиулю жыйылыуунда 
республиканы экономикасын ай-
нытыу сфераны законла бла   жал-
чытыуну соруулары сюзюлгендиле.  

Кенгешни советни  башчысы Бечел-
ланы Илияс бардыргъанды. Аны ишине 
спикерни орунбасары Жанатайланы 
Салим къатышханды. 

Жыйылыуну ача, Жанатайланы Са-
лим советни келечилерин жангы жыл-
гъы байрамла бла алгъышлагъанды. 
Ол Россейге къажау санкцияла кийи-
рилген, СВО бардырылгъан кезиуде сы-
наулагъа тюберге тюшгенин айтханды. 
«Болсада экономика, финанс система 
битеу чекледен да къоранчсыз къутул-
гъанды. Тыш  къыралла аны жашырын-
лыгъын излейдиле. Мен акъыл этгенден 
а, халкъны бирлигини,  къыралны 
башчысына жамауат саулай тутхучлукъ 
этгенини, экономика, социал, миллет 
эм финанс политикагъа башчылыкъ 
тюз этилгенини хайырындан ётгенбиз  
битеу чырмауладан.  Бу заманда къы-
ралда экономика ышаннгылылыгъын 
кёргюзтгенди. Бюгюн а биз регионну 
экономикасын айнытыуну сорууларын 
сюзебиз.  Сизни оюмугъуз, сынауугъуз 
законланы игилендириуде артыкъда 
магъаналыды, кереклиди»,-дегенди ол 
эмда келир байрамла бла алгъышлагъ-
анды. «СВО-да жашларыбыз а къысха 
замандан Хорлам бла къайтсынла»,-
деп къошханды.

Белгиленнген сорууну сюзерге кёче, 
Бечелланы Илияс Парламентни Эко-
номика политика, инновация айнытыу 

эм предпринимательство жаны бла 
комитетини  жууаплылыгъында артыкъ-
да магъаналы соруула болгъанларын 
белгилегенди. «Комитет законла жа-
рашдырыугъа эркинликлери болгъан 
битеу органланы башламчылыкъларын 
жыйышдырып, тийишли законопроект-
лени хазырлайды»,-дегенди ол. 

Комитетни  башчысыны орунбасары 
Алексей Войтов  докладында бел-
гилегенича, регионну экономикасын 
айнытыугъа бурулгъан законодатель-
ный база федерал излемлеге таянып 
жарашдырылгъанды. Аны бла бирге ре-
спубликаны энчиликлери эсге алынып, 
тийишли документле хазырланадыла. 

 - Парламент  Къабарты-Малкъарны 
айнытыуну   стратегиялы планын жа-
шауда бардырыуну низамын къабыл 
кёрюрге, республиканы къырал ырыс-

хысына башчылыкъ этиуге, законла 
толтурулурларына контроль тамамла-
угъа жууаплыды.  Толтуруучу власть 
органла да экономиканы айнытыу жаны 
бла мадарланы тири толтурадыла. Ол 
санда предпринимательлеге льготала 
бла къырал себепликни мадарларын 
жарашдырып, инвестиция проектлени 
тамамлап, лицензияла берип эм башха 
мадарла толтуруп,-дегенди.

Докладчы билдиргенича, эконо-
миканы айнытыу жаны бла болумла, 
жорукъла, ол санда конкуренцияны 
айнытыу жаны бла да, КъМР-ни  Кон-
ституциясында тохташдырылыпдыла.  
Экономика бла байламлы уа 16 мур-

дорлу закон ишлейдиле. Парламентни 
6-чы чакъырылыууну депутатлары уа 
экономиканы айнытыугъа, инвестици-
яланы кёбейтиуге, предприниматель-
леге къырал себепликге бурулгъан эм 
къырал ырысхыгъа башчылыкъ этиу 
жаны бла  21 республикалы законну 
жарашдырып, къабыл кёргендиле.  

Алексей Войтов КъМР-ни бла къы-
ралны башха субъектлерини арала-
рында экономика байламлыкъланы 
кючлеуге бурулгъан келишимлени 
юслеринден да айтханды. Аллай доку-
ментле Шимал Осетия-Алания Респу-
блика бла къабыл кёрюлгенди. Ол эки 
регионну араларында техника, культура, 
экономика, инвестиция байламлыкъла-
ны кючлеуге бурулупду.   

Сёз контроль-аналитика ишни юсюн-
ден да баргъанды. Депутат айтханыча, 

аны чеклеринде законла къалай тол-
турулгъанлары сюзюледи. Ол мурат 
бла экономика соруулагъа жораланып, 
«правительстволу сагъатла», «тёгерек 
столла», алача  башха жыйылыула 
бардырыладыла. 

- Ала власть органланы бла бизнесни 
араларында хайырлы байламлыкъланы 
къураугъа себеплик этедиле, предпри-
нимательлени ишлерин женгиллетирге 
болашадыла,-деп чертгенди. 

Парламентни 6-чы чакъырылыууну 
депутатларыны полномочиялары боша-
ла тургъанына да къарамай,   законла 
жарашдырыу ишни тохтатмагъанын 
белгилегенди докладчы. Алай бла, жай 
сессияда жер-жерли самоуправление 
органланы халкъла аралы сатыу-алыу 
байламлыкъланы жалчытыугъа бурул-
гъан  законопроект хазырланады. 

Экономиканы айнытыу министрни 
орунбасары Хусейн Тимижев да сё-
лешгенди. Ол айтханыча, министерство 
гитче эм орталыкъ бизнесни айны-
тыугъа, инвестицияланы кёбейиуге, 
конкуренцияны сакълаугъа бурулгъан 
мадарланы толтурады, стратегиялы 
планны хазырлайды.  

- Стратегиялы планда  экономиканы 
айнытыуну  битеу шартлары бардыла. 
Аны чеклеринде тийишли праволу 
база жарашдырылгъанды, ол санда 
социал-экономиканы айнытыуну про-
гнозу, бюджет прогноз эм башхала. Ала 
барысы да къабыл кёрюлгендиле, керек 
болса, тюзетиуле да кийириледиле,-
дегенди ол.

Предпринимательствону айнытыу 
сфера да жалчытылыныпды тийишли 
праволу база бла. Бюгюнлюкде тийиш-
ли закон бла бирге 13 подзаконный акт 
къабыл кёрюлгенди. Бюгюнлюкде уа 
21 мингден аслам гитче эм орталыкъ 
предприятие бла 15  минг энчи  пред-
приниматель бардыла республикада. 
Аны бла бирге кеслерин иш бла жал-
чытханланы саны да ёседи. Докладчы 
билдиргенича, «самозанятый» дара-
жаны республиканы  70 минг инсаны 
алгъандыла. Ала барысы да бюджетге   
1,6 миллиард сом (жылны он айны 
тарихлери) тёлегендиле. 

- Жылны иги кёрюмдюле бла бо-
шайбыз дерге эркинбиз. Экономиканы 
къытлыкъны, санкцияланы, эпидемия-
ны кезиуюнде айнытыргъа тюшген эсе 
да, макроэкономика тарихле уллу бол-
лукъдула деп ышаннгылы айтырчады,-
дегенди ол. 

Докладланы сюзе,  советни келечи-
лери Парламент контроль-аналитика 
эркинликлери бла кенг хайырланнганын 
белгилегендиле, промышленностьну 
айнытыуну онгларын да сюзгендиле.  

 Парламент

Фахму

Конкурс

- Юсюп, биринчиден, кесигиз-
ни юсюгюзден айтсагъыз эди: 
туугъан, ёсген жеригиз, кимге 
окъугъансыз, шёндюге дери 
къайда ишлегенсиз?

- Мен Тырныауузданма. Орта 
школну да мында тауусуп, 1979 
жылда Подмосковьеде техни-
кумладан биринде техник-элек-
трикге окъургъа атланнганма. 
Къуру кесим угъай, мени бла 

бирге мындан жёнгерлерим да 
баргъан эдиле. Сюйюп окъугъ-
анма, бу усталыкъны да алай 
сайлагъанма.

Техникумдан сора къуллукъ 
этерге аскерге кетгенме. Андан 
туугъан жериме къайтып, Тыр-
ныауузда вольфрам-молибден 
комбинатда электрик болуп ишге 
орналгъанма. Ол 1985 жыл эди.

Анда мени комбинатны элек-
трокюч жаны бла хар несине да 
къарагъан къауумгъа алгъан-
дыла. Ол кезиуде таматам баш 
инженер Малкъарланы Якуб эди, 
участканы башчысы уа - Мокъа-
ланы Мустафа. Экиси да - иш-
лерин жик жиги бла билген, сы-
намлы специалистле. Ала манга 
устазлыкъ, насийхатлыкъ да этип 
тургъандыла, сау болсунла.

Комбинатда ишибиз кёп эди. 
Подстанцияланы бир ненчасы, 
ток ызла да – бир къадар. Бош 
турургъа заман болмагъанды; 

хар несине да жетишип, ишлеп 
тургъанбыз. Сынам алыргъа да 
бек аламат онгла болгъандыла 
анда. Комбинатны къайнагъан 
кезиую эди: къуру бизни бёлюм-
де отуз чакълы адам, энергоцех-
де уа жюзден артыкъ специалист 
уруна эди.

Алай бла мен анда 1998 жылгъа 
дери, комбинат жабылгъынчы 
ишлегенме. Ол кезиулени эсиме 

тансыкълап тюшюреме. Биз – кёп 
миллетлени адамлары - анда бир 
уллу юйюрча алай тургъанбыз. 

Саулай айтханда уа, мен энер-
гетикада уруннганлы 40 чакълы 
жыл болады. Бир кюн да сокъу-
ранмагъанма сайлауума, сюйюп 
ишлейме, жаратама.

- «Каббалкэнергону» районда 
бёлюмюню таматасы уа къачан 
болгъансыз?

- Бери комбинатдан сора кел-
генме. Ол жыллада Владикав-
казда Тау институтха кирип, 
«Электроснабжение» бёлюмню 
да тауусхан эдим.

Бу компанияны районда элек-
тросетьлеринде бёлюмню башчы-
сы этип аладыла мени. Ызы бла 
тамата инженер болама. Анда да 
Малкъарланы Якуб эди сетьлени 
башчысы. Андан сора Будайланы 
Ахмат тамата болгъанды, ызы бла 
уа мен. Алай бла 2010 жылдан 
бери ма бу къуллукъдама.

-  Районда электросетьни 
иши къалайды, аны жалчытхан 
къыйынмыды?

- Ким да биледи мында тик 
жерле, таула аслам болгъанла-
рын. Дагъыда желле урадыла, 
къышда аслам къар жауады, тау 

бетледе жыйыла кетип, тюшеди. 
Табийгъатха къажау турургъа жа-
рамайды, анга кесинги жараш-
дырыргъа, тап амал табаргъа 
керекди. Азыракъ хата келирча, 
биз ток ызланы, энергетика объ-
ектлени да тийишли жерледе 
орнатыргъа кюрешебиз. Баш 
борчубуз ток бла жалчытыуну 
бузмазгъа эмда адамланы аны 
бла тохтаусуз жалчытыргъады.

Технологияла тюрлене, игиден 
иги бола барадыла. Сёз ючюн, 
ток ызла алгъын ачыкъ болуучу 
эдиле: жел урса, ала бир бирге 
тийип, ток ёчюлюп тургъанды. 
Энди уа ток ызла башхадыла, 
пластмасса бла тышланнган-
ладыла. Ала ышаннгылыдыла, 
жел ургъанлыкъгъа, хазна ток 
ёчюлмейди.

Къыш кезиуде ток асламыракъ 
хайырланылады. Алай биз анга 
дайым хазырбыз. Айтханымча, 
тийрени электрокюч бла ышанн-

гылы жалчытыр онгларыбыз, 
адамларыбыз да бардыла.

- Район туризм жаны бла бел-
гилиди. Къонакъ юйле, канат 
жолла, ашханала болсун - ала 
барысы да электрокюч излей-
диле. Сиз аланы излемлерин 
жалчытыргъа хазырмысыз?

- Токну хайырланыу нечик тюр-
лениригин алгъадан билалмай-
быз, алай аны излегенлени жу-
мушларын терк жалчытыргъа уа 
къолубуздан келеди. Быйыл гипс 
чыгъарыучу завод жангыдан иш-
леп башлагъанды, аны да ток бла 
толусунлай жалчытабыз. Башха 
абери ачылса да, аны электро-
кюч бла онгдурургъа хазырбыз.

Эсге сала айтсам, Совет Со-
юзну заманларындан мында бек 
уллу онгла къалгъандыла. Биз 
энтта да районда ол кезиуледе 
хайырланылгъан электрокючню 
ондан бирине окъуна жетмеген-
биз. Шёндю бир айгъа 6 миллион 
чакълы киловатт кюе эсе, алгъын 
къуру комбинат кеси 50 миллион 
чакълы хайырланыучу эди…

Не этгин, жашау тюрлене бара-
ды, шёндюгю дунияда излемле 
да башхадыла. Бир-бир подстан-
цияланы кетергенбиз, башхала-
рыны орунларына уа жангыларын 
орнатханбыз. Быллай оборудова-
ние алгъын тюрлюлеринден эсе 
хайырлыды. Къысхасы: къайда 
не зат ишленирик болса, аны ток 
бла жалчытыргъа онгубуз барды.

- Специалистле бла онгла-
рыгъыз а къалайдыла? Жаш 
адамла келемидиле?

- Орта жыл санлары болгъан-
ла азая барадыла, алай жаш 
адамла уа келедиле, бегирекда 
арт жыллада. Тышына кетген-
ле да боладыла, анда иш хакъ 
бютюнда игиди деп. Сёз ючюн, 
Якутия, Москва, Къырым жанына 
атланадыла.

Шёндю ишчи жерибиз артыкъ 
кёп жокъду. Сёз ючюн, эсеплеу-
чю приборлагъа къарагъан керек 
эди. Андан тышында уа адамла-
рыбыз жетишедиле.

- Энергетикни иши женгилди, 
деп айтырча тюйюлдю. Сау бё-
люмню башчысыны уа ауарасы 
бютюн кёп болур. Солургъа 
заман табамысыз, къайры ба-
рыргъа, не зат бла кюреширге 
сюйюучюсюз?

- Тенгизни жагъасын, кесибиз-
ни тауларыбызны да бек жара-
тама, лыжалада учаргъа сюеме. 
Солургъа коллектив бла бирге да 
чыгъа туруучубуз - бизде ол ахшы 
тёре да сакъланнганды. Жыйы-
лып, Къара тенгизни жагъасына 
барыучубуз. Компанияны аллай 
онглары бардыла, профком да 
болушады.

- Юйюрюгюзде уа сиз сай-
лагъан усталыкъгъа тартылгъан 
бармыды?

- Угъай. Эки къыз медикле бо-
луп ишлейдиле.

- Энергетикни кюнюнде ишчи 
нёгерлеригизге не зат айтыргъа 
сюесиз? 

- Биз бу байрамда бир бири-
бизни алгъышламай къоймай-
быз. Аны себепли мен да мын-
да эмда республиканы башха 
районларында уруннган колле-
галарыма ачыкъ жюрегимден 
былай айтыргъа сюеме: ишибиз 
бирде къоркъуулуду, хар бири да 
уруннган жеринден юйюне сау-
саламат къайтсын! Барысына да 
саулукъ, мамырлыкъ эм насып 
тежейме.

УЛБАШЛАНЫ Мурат.

Темукку улу биринчи къолуна алгъан му-
зыка инструмент а къыл къобуз болгъанды. 
Анга ол Къазахстанда юйреннгенди. Ызы бла 
уа – аккордеон. Аны бла Манаф кёчгюнчю-
люкден сора туугъан элини маданият юйюню 
жашауун жарыкъ этген эди. 

- Эл клубну той-оюн къауумуну башчысына 
саладыла къайтханыбызда. Ол кезиуледе 
Нальчикге усталыгъыбызны ёсдюрюу курс-
лагъа терк-терк барыргъа тюшгенди. Анда 
мен Къудайланы Мухтар бла танышама. Алай 
бла халкъ тепсеулеге да юйренеме, -деп эс-
гереди ушакъ нёгерим. 

Къазахстанда жашагъан жылларында 
Темукку улу вальс, фокстрот тепсеулени со-
гъаргъа юйреннгенди. Бир байрам ётмегенди 
Манафсыз. Таулу жашны къобузу бла къайда 
да сакълай эдиле.

Кёчгюнчюлюкге дери малкъар ауузда 
Къазийланы Билялдан сора аты айтылгъан 
къобузчу болмагъанды. Ма Темукку улу, аны 
ызын тутуп, элни жашаууна жарыкълыкъ 
кийиргенди. Ишден кетген кюнюне дери ол 

12 жыр-тепсеу къауумну хазырлагъанды. 
- Алгъын адамланы сейирлери уллу эди 

музыкагъа, тепсеуге да. Школну устазлары 
да юйренип тургъандыла менде, - деп эсге-
реди тамата. 

Манафны Чеченнге чакъыргъан кезиу да 
болгъанды. Ол белгили балетмейстер Арсен 
Джабраилов бла шуёхлукъ жюрютгенди. 

- Мен билмей эдим алада тиширыугъа 
къол бла тиерге жарамагъанын. Сора абе-
зехге юйретеме деп къызланы тизип, къалай 
тепсерге кереклисин кёргюзтюрге сюеме. 
Алайлай эр кишилери, жетип, уруш ачаргъа 
аздан къоядыла. Сора ангылатадыла алада 
адет къалай болгъанын. Тепсерге окъуна 

алада чыбыкъчыкъ бла тийип чыгъарадыла, 
-дейди Темукку улу. 

Сюргюнде Темуккуланы юйюрлери немис-
лиле аслам болгъан жерде жашагъандыла. 
Ол себепден ол тилге да ушакъ нёгерим терк 
юйреннген эди. 

- Музыкагъа, къобузгъа да ала юйретген-
диле мени. Кёп тенгим да бар эди. Биз бери 
кетгенде, бек жарсыгъан эдиле, - дейди 
Манаф. 

Огъары Малкъарны Маданият юйюню 
ишин тийишли даражада бардыргъаны 
ючюн, Темукку улу кёп сыйлы грамотала бла 
саугъалана келгенди. Районда, республи-
када да ол кесини коллективлери бла алчы 
жерлени алып тургъанды. 

Дагъыда Манафны тойлагъа чакъырыргъа 
халкъ бек сюйгенди. Жарыкъ къобузчу жаш 
болгъан жерде чам, лакъырда жюрюгенди-
ле. Жаланда Черек районда угъай да, башха 
эллеге да жюрюрге тюшгенди анга. 

- Шёндюгю тойлагъа жюрюген къобузчула 
бек иги ахча да аладыла. Бизни заманда 
аллай зат жокъ эди. Жаланда сыйлап ашыра 
эдиле. Хар кезиуню да кесини энчиликлери 
бола болурла, - деп оюмлайды Манаф.

Сабийлерини юслеринден айта, Темукку 
улу алада аны ызын сайлагъан болмагъанын 
жарсып чертгенди.

Бюгюнлюкде жыл саны 90-дан атлагъан 
акъсакъал эриксе, къобузун къолуна алады. 
Тюз алгъынча согъаргъа къарыуу жетмей эсе 
да, тансыгъын алып, бир жанына салады. 

Адамны жашауунда къууанчха, жыргъа 
жер болургъа керекди. Ала бизни халкъы-
бызны къыйын кезиуледе да сакълагъанды-
ла, кёл этдире. Шёндю да, мени бюгюннгю 
жигитимча адамларыбыз бар къадарда, 
маданиятыбыз жашарыкъды. 

ТАППАСХАНЛАНЫ Аминат. 

Конкурсха онсегиз жылла-
рына дери сабийле къаты-
шадыла, ол санда къыйын 
жашау болумгъа тюшген 
юйюрледен, санларында 
къыяулары болгъан, кёзсюз  
къызчыкъла бла жашчыкъ-
ла да.

Конкурсну жорукълары-
на кёре, хар коллектив да  
юч чыгъарманы айтыргъа 
керек эди. Ала бары да 
бир бирге ушаргъа керек 
тюйюлдюле. Тюрлю-тюрлю 
тилледе айтылгъан чыгъ-
армалагъа инструментли 

ансамбльле сокъгъандыла, 
фонограмманы хайырла-
ныргъа да эркинликлери 
бар эди.

Къызчыкълагъа бла жаш-
чыкълагъа багъа берликле 
билим бериуню бла илмуну, 
маданиятны бла санатны 
келечилери эдиле. Аланы 
араларында жыр эксперт, 
Искусстволаны Шимал-Кав-
каз институтунда дирижёр-
лукъгъа юйретген Кючю-
кланы Роза эмда бу окъуу 
юйню колледжинден  Усман 

Локманов да  болгъандыла.
Алай бла жюрини оноу-

уна кёре, биринчи жерге 
– Прохладна районну При-
малкинское элинден «Ка-
лейдоскоп» жырчы къауум, 
экинчиге – Басхан районну 
Баксанёнок элинден «Ра-
дужные нотки», ючюнчюге 
да  Хочуланы Эльмира баш-
чылыкъ этген «Жулдузчукъ» 
чыкъгъандыла. 

«Школ хор» бёлюмде уа 
жаланда бир коллектив 
бар эди. Ол да Нальчикде 
20-чы номерли мектепден 

«Жашлыкъ» деген къауум 
болгъанды.

Хорланы ара ларында 
же р л е  у а  б ы л а й  ю л е -
шиннгендиле: биринчиге 
– «Жашлыкъ» эмда  «Неза-
будки»,  экинчиге «Каприз» 
чыкъгъандыла, ючюнчю 
жер а эки коллективге жет-
генди: «Жарыкъ макъам-
чыкълагъа» бла «Жетегей-
леге».

Конкурсну регион кези-

уюнде хорлагъанла эмда 
экинчи, ючюнчю жерлеге 
чыкъгъанла дипломла бла 
саугъаланнгандыла. Кол-
лективлени хазырлагъан 
устазлагъа да къурау коми-
тетни бюсюреу къагъытла-
ры берилгендиле.

Конкурсха къатышханла 
Къулийланы Жаннетге эмда 
аны биргесине ишлеген 
Марлен Бжинаевге, башха 
специалистлеге фахмула-
рын ачыкъларгъа себеплик 
этгенлери ючюн ыспас сёз-
ле айтхандыла.

Къараучула уа, жашчыкъ-
ла бла къызчыкъла сах-
нагъа керти да омакъ кий-
имле бла чыкъгъанларын 
белгилегендиле. Конкурсда 
совет композиторланы жыр-
лары айтылгъанларын да 
чертгендиле. Ата-анала уа: 
«Сабийлерибиз не жаны 
бла да  айнырча, жарыкъ 
болурча этерге керекбиз. 
Андан сора да, гаджетле-
ден айырылып, макъамны, 
жырны дуниясына батсала 
игиди алагъа», -дегендиле.  

Суратланы ХОЛАЛАНЫ 
Марзият алгъанды.

Электрокюч хар неде да болгъанына асыры юйренн-
генибизден, биз анга тийишли магъана окъуна бере 
болмазбыз. Кёп затны, аны бла бирге саулай жашау-
ну да, женгил этген абериле ток бла ишлейдиле неда 
аны хайырындан жарашдырылгъандыла. Аны себепли 
электрокюч бла жалчытыу бёлюмде уруннганланы хар-
кюнлюк къыйынларын белгилерге керекди.

Элбрус районда электросетьлени башчысы Хапаланы 
Юсюпдю. Ол мында уруннганлы иги кесек жыл бола-
ды. Бу ушагъыбыз аны кесини эмда бёлюмню ишини 
юсюнденди.

Бу кюнледе Нальчикде  Сабийлени эмда жаш 
тёлюню  чыгъармачылыкъларыны къаласында 
жырны битеуроссей конкурсуну регион кесеги 
ётгенди. Анга  республикадан  он школ коллектив 
къатышханды. Къалада  сабийлени жыргъа юй-
ретген бёлюмню методисти  Къулийланы Жан-
нет  айтханнга кёре: «Бу конкурс «Билим бериу» 
миллет проектге тийишлиликде «Хар сабийни да 
жетишими» деген  федерал проектни чеклеринде 
бардырылгъанды. Аны мураты къыралны жыр 
байлыгъын сакълауду,  сабий хор къымылдауну  
айнытыуду, кенг асламланы араларында жайыуду.

Аны жашау жорукълары – 
иш кёллюлюк эмда жууаплылыкъ

Къобузчу Манаф

Темуккуланы Манаф къобузну  уста 
сокъгъанладан бири болгъанды. Кёч-
гюнчюлюкде окъуна аслам эс бёлген-
ди музыкагъа. Огъары Малкъаргъа 
къайтып келген кюнден бери уа ол 
къатышмагъан хазна той ётмегенди тау 
элледе. Эллилери айтханнга кёре, Ма-
наф, башхаладан бошап, кесине заман 
тапмай, иги да кеч юйюр къурагъанды. 
Болсада огъурлу акъсакъал жашаууна, 
къадарына да ыразыды. Шёндю аякъ-
лары ауруп, бир кесек къыйналып жю-
рюгенине уа: «Асыры тепсегенимден 
тохтагъандыла была», - деп кюледи.  

Жыр-тепсеу 
къауумла эришгендиле

«Москвичлени» 
юсюнден фильм

Къарачай-Черкес  бла Москваны «Мо-
сквич» автомобиль заводу этген келишимге 
кёре, республикада «Москвичлени» Кавказ-
да жолоучулукъларыны юсюнден телевизор 
бериулени талайы жарашдырыллыкъды. Ала-
ны «Архыз-24» телеканал алдырлыкъды.

Келишим 11 айгъа этилгенди. Ол заманны 
ичинде Къарачай-Черкесде  12 телевизор 
бериу алынырыкъды – жылны хар кезиую да 
кёргюзтюлюрча.  

«Гуманитар телебериуле къурау жаны бла  
бизни бла бирге ишлерге кёпле сюйгенлерин 
билдиргендиле. Алай биз «Москвич» проек-
тибизге  Къарачай-Черкесни сайлагъанбыз. 
Ол да бошдан тюйюлдю. Къарачай-Черкес 
туризмни битеу тюрлюлери айныргъа боллукъ 
сейир регионду. «Архыз-24» каналны съём-
кала бардыргъан къаууму, къараучула да 
республиканы, саулай Шимал Кавказны да 
тамашалыкъ табийгъат жерлерин «Москвич» 
автомобильде жолоучулукъну кезиуюнде 
кёраллыкълары бизге бютюн хычыуунду», 
- дегенди «Москвич» заводну баш директору-
ну орунбасары Татьяна Редько. 

Халкъны саны ёсгенди
Чечен Республика туугъан сабийлени саны 

бла къыралда биринчи жерни алады. Аны 
халкъы беш жылгъа  100 мингнге кёбейгенди 
эмда 1,5 миллион адамдан аслам болгъанды. 
Аны юсюнден ЧР-ни экономика, жер-жерлени 
айнытыу эмда сатыу-алыу министри Рустам 
Шаптукаев Москвада «Россей» халкъла ара-
лы кёрмючде билдиргенди.

Ол айтханнга кёре, регион ёлгенлени 
азлыгъы бла да экинчи жерни алады. Анга 
уа саулукъ сакълауну терк айнып баргъаны 
себеплик этеди: 2018 жылдан бери Чечен-
де 47 медицина объект ишленнгенди эмда 
жангыртылгъанды. Врачланы саны да арт беш 
жылда 17 процентге ёсгенди эмда 4 370-ге 
жетгенди.

Юйюр МФЦ
Владикавказда «Юйюр МФЦ» Шимал 

Кавказда биринчи болуп ачылгъанды. Аны 
юсюнден Шимал Осетияны башчысыны бла 
правительствосуну пресс-службасындан 
билдиргендиле.

Быллай махкеме «бир терезени» амалы 
бла ишлерикди. Анда юйюрге кёп тюрлю 
болушлукъ этилликди: юридический жаны 
бла башлап психология себепликге дери да. 
Аны иши ючюн республиканы Урунуу эмда 
социал айныу министерствосу жууаплыды. 
Анга уа билим бериу эмда саулукъ сакълау 
бёлюмлени башха структуралары да къо-
шуллукъдула.

«Халкъны жумушлары не къадар терк 
эмда тынгылы тамамланырча этерге тий-
ишлиди. Адамла кезиулерин кёп заманны 
сакъларгъа, тюрлю-тюрлю справкала жыйып 

айланыргъа  керек тюйюлдюле», - дегенди 
республиканы башчысы Сергей Меняйло 
МФЦ-ни ачылыуунда.

Ким къайда солурукъду
Жангы жылны солуу кюнлеринде тау лыжа-

лада учаргъа сюйгенле бютюн тириледиле.  
"Интуристни" экспертлери айтханнга кёре,  
Къабарты-Малкъарны, Къарачай-Черкесни, 
Шимал Осетияны бла Чеченни тау-лыжа 
курортларында ол жаны бла уллу онгла 
бардыла. Аланы тергеулери бла Махачкъа-
ланы аэропортунда болгъан къаугъалагъа да 
къарамай, Жангы жылгъа сатылгъан турланы 
саны бла Дагъыстан биринчи жердеди.

Экинчи жерни Шимал Осетия алады. “Чечен 
– Ингушетия – Шимал Осетия – Къабарты-Мал-
къар” бирикдирилген программа уа ючюнчюдю.

Болсада ала ахыр эсепле тюйюлдюле. «Рус-
ский Экспресс» билдиргеннге кёре, курортлада 
жерлени алгъадан алыу энтта да барады.

Байрамны – аяулу халда
Ингушетияда быйыл, былтырча, Жангы 

жылгъа жораланнган уллу байрамла бардыр-
мазгъа, салютла да атдырмазгъа оноу этил-
генди. Аны юсюнден республиканы башчысы 
Махмуд-Али Калиматов билдиргенди.

Ол айтханнга кёре, аллай оноу къыралда, 
битеу дунияда да шёндюгю жамауат-по-
литика хал бла байламлы этилгенди. «Битеу 
эсибизни сабийлеге бурлукъбуз, алагъа деп 
талай байрам къураллыкъды. Жангы жылгъа 
шахарланы бла эллени къошакъ халда омакъ-
ландырыу жумушла  бардырыргъа да бел-
гиленмейди. Алагъа деп алгъыннгы байрам 
инсталляцияла хайырланыллыкъдыла», — деп 
чертгенди регионну башчысы.

Планны артыгъы бла
 толтургъанды  

Чечен Республиканы башчысы Рамзан 
Кадыров регионну жамауаты бла тюзюнлей 
эфиринде толу болмагъан мобилизация-
ны планын республика «1500 процентге» 
толтургъанын билдиргенди.  Чеченнге, башха 
регионлагъача, «доброволецлени къошакъ 
халда жыйышдырыргъа» тюшерик тюйюлдю.

«Башхала энчи аскер операциягъа кеслери 
ыразылыкълары бла барлыкъланы энтта да 
жыя тура эселе, биз ол ишни тамамлагъан-
быз. Ол батальонла, полкла  манга угъай, 
Къоруулау министерствогъа бла Росгвар-
диягъа бойсунадыла, аланы буйрукъларын 
толтурады»,— дегенди Кадыров.

Эсгертиу: толу болмагъан мобилизация  
Россейде 2022 жылны 21 сентябринде баш-
ланнганды.  31 октябрьде уа РФ Президенти 
Владимир Путинни оноуу бла ол бошал-
гъаннга саналгъанды.  Ол кезиуде Къоруулау 
министерствону шартларына кёре, 318 минг 
адам аскерге алыннганды.

Федерал басма органланы билдириулерине 
кёре ЮСЮПЛАНЫ Галина хазырлагъанды. 

КЪОНАКЪЛАНЫ Хасан

Жетишим

 Жандауурлукъ

КъМР-ни Сюд приставлары энчи аскер операцияда 
Ата журтубузну къоруулагъан жерлешлерибизге 
болушлукъ этгендиле.

РФ-ни Сюд приставларыны федерал службасыны 
КъМР-де Управлениясыны  къуллукъчулары «Халкъ 
фронт» бла бирге  керекли оборудование сатып 

алгъандыла. Ол жууукъ кюнледе аскерчилерибизге 
жетдирилликди, деп билдиргендиле бизге ведомство-
ну пресс-службасындан.

ТИКАЛАНЫ Фатима 
хазырлагъанды. 

Тюбешиуде ол кесини 
чыгъармаларын къалай ке-
лишдирип жазгъанын, тыш 
къыраллада, Совет Союзда 
жашагъан композиторланы 
жашауларыны, чыгъарма-
чылыкъ жолларыны юсюн-
ден да билдиргенди. 

Огъарыда сагъынылгъан 
KONCERTO GROSSO жанр 
онжетинчи ёмюрде белгили 
болгъанын айтханды. Ол 
тюрлю-тюрлю жанрла бирге 
къошулуп къуралып, аны 
бла кёп белгили компози-
торла хайырланнганларын 
да билдиргенди. Аланы са-

нында дуниягъа  белгили  
Иоганн Бах, Антонио Ви-
вальди, Джордж Фридрих, 
Арканджело Корелли. Бу 
жанрны энчилиги – анда кёп 
тюрлю музыка инструмент-
ле бла да хайырланадыла, 
алагъа хар бирине да макъ-
ам жазылады. Ызы бла Ах-
мат ол белгили инсанланы 
чыгъармаларыны юзюклери 
бла шагъырейлендиргенди. 

Совет Союзда уа аллай 
жанрда жазгъан  Альфред 
Шнитке болгъанды.  Ол 
композитор жангы жанр-
ла да къурагъанды. Дуни-

ягъа белгили болуп, тыш 
къыраллада да концертле 
бергенди. Жарсыугъа, ат-
лары айтылгъан компози-
торла Л.Бетховен, Г.Малер, 
дагъыда башхала тогъузун-
чу симфонияларын  жаз-
гъанларында жашаудан 
кетгендиле. А. Шнитке да, 
ол санда болуп, тогъузун-
чу белгили чыгъармасын 

жаза тургъанында дуниясын 
алышханды. Аны ызындан 
ол симфонияны ахырына 
жетдирирге сюйген компо-
зитор да аны бошагъынчы 
ёлгенин да билдиргенди. 
Аны ючюн ол иш дуниягъа 
белгили болмай къалгъан-
ды. Ызы бла Ахмат кесини 
чыгъармаларыны юсюнден 
да айтханды.  Ол  жазаргъа 

быллай белгили инсанланы 
ишлери бла кёлленнгенди. 

Быллай лекцияланы хай-
ыры бла уа адамла музыка 
бла танышадыла. Симфо-
нияланы теренликлерин, 
ариулукъларын, неге жора-
ланнганларын да ангылая-
ладыла, дейди ол. Ызы бла 
кеси жазгъан Саратовну Л. 
В. Собинов атлы къырал 
консерваториясыны орке-
стри сокъгъан концерти бла 
шагъырейлендиргенди. 

Жыйылыуну ахырында пе-
дагог, СКГИИ-ни музыканы 
тарыхы эм теориясы кафе-
драны  доценти Марианна 
Шериева битеу келгенлени 
атындан Ахматха ыразы-
лыгъын айтханды. Быллай 
тюбешиулени къонакъланы 
чакъырып терк-терк къурай 
турургъа кереклисин, аланы   
хайыры бла адамланы музы-
ка жаны билимлери ёсгенин 
да энчи чертгенди. Сора 
жаш композиторгъа иги иш 
башлагъанын айтып,  мын-
дан ары да аны  бардырып 
турурун тежегенди.

ТЕМУККУЛАНЫ Амина.
Сурат авторнуду.

«Нальчик» спорт арада 
каратени киокушинкай тюр-
люсюню кумитэ бёлюмюнде 
«Кавказны ачыкъ кубогу» 
деген аты бла эришиу къу-
ралгъанды. Анда бизни 
республикадан, Чеченден, 
Шимал Осетия-Аланиядан 
6-12-жыллыкъ 350 спортчу 
сермешгенди, аланы ара-
ларында спорт бла энди 
кюрешип башлагъанла, 
сынаулу каратечиле да бол-
гъандыла.

Финалгъа барысы да же-
талмагъанлыкъгъа, алай 
хорламгъа итиниулюклерин, 
усталыкъларын ёсдюрюр-
ге хазырлылыкъларын да 
кёргюзтгендиле. Алчы жер-
леге Къабарты-Малкъардан 
Кёккёзланы Алан, Ярослав 
Лиходедов, Артур Жигатов, 

Жабелланы Амин, Софья 
Кумская, Джолабланы Са-
мат, Дамир Кандохов эм 
башхала чыкъгъандыла. 
Аланы тренерле Этезланы 

Рашит, Будайланы Казбек, 
Хабаз Беканов, Амурбек 
Кармоков бла Кантемир Мар-
шенкулов юйретедиле. 

Къанатла учууда 
къатадыла 

Бабугентде  генерал Деппуланы Хакимни 
атын жюрютген экинчи номерли кадет школ-
ну бошагъан кезиулю къауумгъа насийхат 
сёзюн айта туруп, окъуу юйню ол заман-
дагъы таматасы Эристауланы Абдурахман 
Чофанланы Жамалны жашы Муратха энчи 
ыспас этген эди. «Ма аныча кадетле  ёсюп 
келген тёлюге юлгюдюле. Мурат бизни школ-
ну ёхтемлигиди эмда ата-анасыны чынтты 
жашыды!» Аны юсюнден Холаланы Марзият 
хазырлагъан билдириуню басмалайбыз.

Интернатда Мурат иги белгилеге  окъугъанды, 
школну жамауат жашаууна тири къатышханды. 
Аллай жетишимлери  ючюн  аны «Артекге»  со-
лургъа да жиберген эдиле. Ол ГТО-ну алтын 
майдалына да тийишли болгъанды, къол бла ту-
тушуудан спортну устасына кандидат деген атха 

да тийишли болгъанды. Кадет школну бошагъ-
андан сора уа, битеу конкурсладан жетишимли 
ётюп, экзаменлени да бек иги белгилеге берип, 
таулу жаш Ульяновскда Граждан  авиацияны 
баш маршалы  Б.П. Бугаев атлы  институтну 
Сасовский филиалыны граждан авиация учи-
лищесини  курсанты болады. Анда да  ол окъуу-
жарау учууларын жетишимли бардыргъанды, эм 
иги курсантланы санында атасы Жамалны эмда 
анасы Майришханны, тамата юйретиучюлерини 
да  насийхатларына кертичи болгъанды.

Аскер борчун  толтурур заман жетгенде уа, 
жаш окъууун бёлюп, Майкоп шахарда   къуллукъ 
этгенди. Анда да низамлыгъы, иш кёллюлюгю 
ючюн аскер бёлюмню командованиясыны  са-
угъаларына да кёп кере тийишли болгъанды. 
Жамал бла Майришхан а  бёлюмню тамата-
ларындан аллай жашны ёсдюргенлери ючюн 
бюсюреу къагъытла да алгъандыла.

Аскерде къуллукъ этип къайтханындан сора, 
Чофанланы Мурат  училищени  да бошайды. 
Быйылны  17 ноябринде уа  жаш адам орта 
профессионал билим берген окъуу юйню къы-
зыл дипломгъа бошап,  «Пилот» усталыкъны 
алгъанды.   

Бабугентчи Чофанланы Мурат эрттеден бери 
да этген муратына жетгенди. Алда аны  уллу 
жашау жол  сакълайды, бек уллу мураты жууукъ 
заманда ишге тохтап, самолётланы учурууду. 
Ол кёкню бек сюеди, къанатла уа, белгилисича, 
учууда къатадыла. 

Д о н д а г ъ ы  Р о с т о в д а 
«Аламланы парады» деген 
аты бла эстетика гимнастика-
дан регионла аралы эришиу 
бардырылгъанды. Анга 12 
шахардан 600-ге жууукъ гим-
настка къатышханды. 

Къабарты-Малкъардан да 
тёрт къауум сынашханды. 
Къаты кюрешледе «Эльбрус-
Олимпия» бла «Эльбрус-
Вершина» командаларыбыз 
кеслерини жыл санларында 
биринчи жерлеге чыкъгъан-

дыла. «Эльбрус» бла «Эль-
брус-Фортуна» экинчиле бол-
гъандыла. Аланы тренерле 
Инна Терентьева, Текуланы 
Жаннета, Татьяна Шугушева 
бла Светлана Михайленко 
хазырлагъандыла.

Нальчикде «Гладиатор» 
спорт арада самбодан Рос-
сейни Къоркъуусузлукъну 
жалчытыучу  органларында 
къуллукъ этгенлени кюню-
не аталып регионла аралы 
эришиу къуралгъанды. Анда 
майдалла ючюн къыралны 
къыбыла регионларындан 
13-15-жыллыкъ 120-дан ас-
лам жаш тутушхандыла. 

Эришиуню къууанчлы хал-
да ачылыуунда аланы сыйлы 
къонакъла алгъышлагъан-
дыла. «Жетишимли болу-
ругъузну тежейме! Хорлам-
ларыгъыз регионда спортну 
бу тюрлюсюн айнытыугъа 
кюч беририне, сизни уа граж-
дан эм профессионал бор-
чугъузну толтурургъа кёллен-

дирликлерине ишеклигим 
жокъду», – дегенди ФСБ-ны 
КъМР-де управлениясыны 
башчысыны орунбасары 
Андрей Вятлов.

Эришиуню магъаналы-
лыгъыны юсюнден респу-
бликаны Правительствосуну 
башчысыны орунбасары 
Залим Кашироков, толту-
руучу власть органланы эм 
муниципалитетлени админи-
страцияларыны келечилери, 
ветеран эм спорт организа-
цияланы башчылары, бел-
гили гёжефле айтхандыла. 
Ахырында уа республиканы 
жаш тёлюню ишлери жаны 
бла министри Аслан Люев, 
«Биринчилени къымылдау-
ларыны»  регион бёлюмюню 

таматасы Аслан Шипшев 
бла самбодан федерацияны 
президенти Олег Бабгоев 
байламлыкъла жюрютю-
уню юсюнден юч жанлы 
келишимге къол салгъан-
дыла. Ызы бла къонакъла 
«Муратланы назы тереги» 
жандауурлукъ акциягъа къо-
шулгъандыла.

Эришиуню эсеплерине 
кёре, Къабарты-Малкъарны 
гёжефлери 21 майдал ал-
гъандыла, аладан алтысы 
алтындыла, тёртюсю кю-
мюшдюле, онбири да дом-
макъдыла. Хорлагъанлагъа 
бла призёрлагъа кубокла, 
майдалла, грамотала эм 
багъалы саугъала берил-
гендиле. 

Дагъыстанны ара шаха-
ры Махачкъалада «Magic 
Universe» деген аты бла 
халкъла аралы уллу тепсеу 
конкурс бардырылгъанды. 
Анга округну регионларын-
дан да хореография къау-
умла къатышхандыла. 
Анда  Элбрус районну Кёнде-

лен элини миллет тепсеуню 
«Сияние гор» къаууму жети-
шимли болгъанды. 

Ансамбль тёрт тепсеуню 
кёргюзтгенди – «Кавказ теп-
сеу», «Жашны  бла къызны 
тепсеулери», «Таулу къыз-
чыкъ» эм «Тау гюл». Теп-
сеучюлерибиз  биринчи эм 

экинчи даражалы лауреатла 
болгъанларындан тышында, 
Гран-прини да алгъандыла. 
Тепсеу къауумну Темукку-
ланы-Байзуллаланы Элла 
хазырлагъанды.

ХАБИБУЛЛАХЛАНЫ 
Зульфия.

Спорт

 Маданият

Музыкагъа табыннганлагъа  
магъаналы ушакъ

Фахмулу жашыбыз Россейни Композиторларыны 
союзуну келечиси Малкъондуланы Ахмат озгъан 
жыллада аламат симфония чыгъармалары бла 
къууандыргъан эди. Бу кюнледе уа ол Искусствола-
ны Шимал-Кавказ къырал институтну «Арт-Идея» 
арасында «KONCERTO GROSSO» деген лекция  бар-
дыргъанды. 

Каратени арашидо тюрлюсюнден 
Нальчикде регионла аралы эришиу 
къуралгъанды. Анда Бахсан районну 
Жанхотия элинде тренер Жаппуланы 
Алийни къолунда жарау этген спорт-
чула жетишимли болгъандыла.

Алай бла биринчи жерлеге кес-
лерини жыл сан эм ауурлукъ къау-
умларында Жаппуланы Мансур бла 
Айдамир Хацуков чыкъгъандыла. 
Жаппуланы Муслим, Астемир Тезов 
бла Естэм Батитов кюмюш майдалла 
алгъандыла.

Каратени арашидо тюрлюсю XXI 
ёмюрде къуралгъанды, анда шаркъ 
эм тёрели единоборстволаны - бок-
сну, каратени, муай тайны (тайский 
бокс), дзюдону, самбону, эркин 
тутушууну, грэпплингни, айкидону 
бла айкиджитсуну - эм иги тёрелери 
бирикдириледиле.

КУЛЬЧАЛАНЫ Зульфия 
хазырлагъанды.

Сыйлы саугъа бла къайтхандыла

Къаты кюрешде алыннган майдалла

Ахшы сынау жыйгъандыла

Къууандыргъан эсепле

Гимнасткаларыбыз – биринчиле

Тюз сайлау эте билиу ол бек 
уллу фахмуду десек, жалгъан 

сёз болмаз. Темуккуланы Адилни 
бу хапарыны жарыкъ кёллю жиги-
ти да ол затха шагъатлыкъ этеди. 
Къазий, тюз сайлаууну хайырын-
дан, бал батманнга батханча, тюз 
алай татлы къураялгъанды жаша-
уун, къадарын да. 

Къазийни бла Фазийни Аллах 
бир бирге деп жаратхан сунарса. 

Эр кишини жыл саны жетмишден 
атлагъан эсе да, чархыны агъачы 
бузулмагъанды: сырты – тюз, бети 
– сыйдам, атлагъаны – тири, чам-
чы, оюнчу. Тиширыу да андан осал 
сакъланмагъанды дерге боллукъ-
ду. Была жаш, къыз да ёсдюрюп, 
аланы жергелендирип, туудукъ-
лагъа къууана, татлы жашайдыла. 
Быллай атлары ючюн ала чам 
эшитип да тургъандыла. Эртте тау 
ауузлада сёз окъуна жюрюгенди: 
малкъарлыны ауузуна тюшгенден 
эсе, алмостуну ауузуна тюшейим, 
деп. Аллайын, Къазийлагъа уа чам 
этмейми къоярыкъ эдиле! Ийнар-
ла окъуна такъгъандыла:

 Чалгъыгъа барад Къазий,
 Чалгъысын жютю билеп.
 Ызындан жортад Фазий, 
 Сыртына азыкъ жюклеп.
 Къазий бош ашыкъмайды,
 Къата турады кырдык.
 Алай не чалыр Къазий,
 Къатында болса Фазий?

Къазий-Фазий деп, бир бир-
ге ушагъан, назмуладача, 

рифма бла айтылгъан атлы адам-
ла жашауда къалай жолукъгъан-
дыла? Аланы ким танышдыргъан-
ды? Была акъылыма келе-келе 
туруучу эдиле да, мен аны Къазий 
аппаны кесине сордум. Ма ол 
заманда хапары бла тамашагъа 
къалдыргъан эди мени тамата.

- Малкъар халкъ туугъан жери-
не къайтханлай, элледе колхозла 
къуралгъан эдиле. Ара мюлкню 

малларына бичен ишлеуню къы-
стау кезиую. Жашла чалгъы чала, 
къызла уа – дырында. Экилерини 
да жашагъан къошлары бир бир-
ден кенгде тюйюл. Кюндюз ишден 
не бек арысакъ да, ингирде, кече 
ортасына дери – той, жыр, тепсеу! 
Кюн узуну ауур иш бла кюрешген-
леге кече тепсерге, жырларгъа да 
къарыу къайдан чыгъа болур эди? 
Жашлыгъыбыз бир жанындан, 
туугъан жерибизге къайтханыбыз 
экинчи жанындан бергендиле 
бизге ол кючню.

Юч-тёрт жашны, мен да аланы 
санында, юйдегили болур 

заманыбыз жетип эди да, биз 
къызлагъа ол хыйсапдан да къа-
райбыз. Сайлау – къыйын ишди. 
Айхай да, къызлада бизге тийишли 
болмагъан бири да жокъ эди: бары 
да ариула, этимлиле, юй тутал-
лыкъла… Алай, ёхтемлигибиз, 
эсе да хыпиярлыгъыбыз хорлап, 
экеулен болуп, къызланы сынап 
кёрюрге оноулашдыкъ. 

Экинчи кюн мен къошда айран 

ичиучю кружкаладан бирин къыз-
ла тургъан къошну босагъасыны 
аллына салдым, сора экибиз да не 
боллугъуна ташадан къарадыкъ. 
Бек ариугъа саналгъан къыз Ами-
нат къошдан чыкъды – аллында уа 
кружка. Аягъы бла аны бир жаны-
на тюртюп, атлап кетди, шапалагъа 
тырман эте. Ол бизни кёрмеген-
ликге, биз аны марап, кёрюп да, 
эшитип да тургъаныбызны неден 
биллик эди? Кружканы жерине 
къайтарып, марайбыз биягъы.

Аз заман озгъанлай, Къаний 
чыкъды, адырны алып, арлакъда 
тапкачыкъгъа салып кетди. Тенгим 
кружканы жангыдан босагъа ал-
лына орнатды. Къызла чыгъадыла, 
адырны кёрмегенча этип къояды-
ла. Бек артда Фазий чыкъгъан эди 
къошдан. Ол кружканы, кётюрюп, 
тапкагъа салып къоймай, челек-
ден суу алды, таза жуууп, тапка-
чыкъгъа орнатды.

Ма ол гитче ишчиги бла сюй-
дюрген эди манга кесин. 

Ичимден ойладым: тейри бу къыз 
кирсиз, тизгинли, жыйгъычлы 
болур юй жашауда. Кёп сагъыш 
этмей, бизден келечиле бардыла. 
Ол а, мен тилесем, угъаймы дерик 
эди, мени асыры сюйгенден, жана-
кюе тургъан Фазий? – деди Къа-
зий, мыйыкъ тюбюнден ышара.

Сайлауума бир да сокъуран-
магъанма: юйюм жыйышдыры-
лып, юсюм-башым таза, ашым-
сууум кезиуюнде. Жарсыусуз 
жашайма. Ма алайды, адамны 
къадары аз затчыкъдан къуралып 
къалыргъа болады. Уллу Аллах 
бошдан айтмагъанды да адамгъа 
сен мадар этсенг, мен къадар 
этерме, деп.

Талпыныулукъ

Сюд приставланы юлюшлери  

 Болгъан иш

Тюз сайлау

Бичакъ тот болса, анга чё-
плеу  жау  жагъып,  жарым 
сагъатны къояргъа керекди. 
Сора хыршы бла ышыгъыз.

*** 
Къашыкъла  къара лгъан 

эселе, картоф бишген суугъа 
салып, бираз тутугъуз, андан 
чыгъарып сыйпасагъыз, ал-
гъынча жылтырарыкъдыла.

***
Х а з ы р  с а л ат н ы  с то л г ъ а 

салырдан алгъа тузларгъа 
керекди. Къаймакъны, май-
онезни, бир башха затны  да  

тюз да ашарны аллында къо-
шадыла. Алгъадан тузланнган 
салат татыуун, витаминлерин 
да тас этеди.

*** 
Къайнамагъан сют бетни 

тюрсюнюн ариу этеди. Юч-
тёрт  ыйыкъны ичинде хар 
кюнден бетигизге сют жагъ-
ыгъыз. Андан сора жарым 
сагъатны ичинде бетни жуу-
май туругъуз. Бетни мытыл 
суу бла (сууукъ неда  иссирек  
жарамайды) жууаргъа керек-
ди, сапынсыз.

***
Къаймакъ да бетге  бек хай-

ырлыды. Аны жагъып, 15-20 ми-
нутдан сора мамукъ буштукъну 
жылы суугъа сугъуп, теригизни 
тазалагъыз. Сора, сапынсыз, 
алгъа жылы, ызы бла аз-маз 
сууугъуракъ суу бла жууугъуз.

***
Бетинги териси жашлай, ари-

улай турур ючюн, дайым тахта 
кёгетле, жашил сохан, геди-
гин, петрушка, жашил къудору 
ашаргъа керекди.

 Сиз билемисиз? 


